
Sag nr. Sammisaq Bilag nr. 001 

ØKO 144 Sinerissap qanittuani qassusersorluni 

ileqqoreqqusaq, Disko Bugt 

Journal nr.  

 

Uteqqiineq: 

 

Disko Bugtimi sinerissap qanittuani qassusersorluni ileqqoreqqusassatut siunnersuut tusarniutaaqqammerpoq 

atuisunit innuttaasunillu peqataaffingineqartumik. Suliap ingerlanneqarnerani tusarniaanermi akissutit 

oqimaalutarneqassapput ileqqoreqqusassami ilaatinneqarlutik sunniuteqassanersut. Uani suliami 

tusarniaareernerup kingorna qanoq ingerlariaqqittoqassasoq aaliangiisoqassooq. 

 

Suliap saqqummiunnera: 

 

Kommunalbestyrelsi ataatsimiikkami tallimanngorneq ulloq 12. decemberi aaliangerpoq Qeqertarsuup 

Tunuani sinerissap qanittuani qassusersorluni ileqqoreqqusassatut siunnersuut innuttaasunut ataasinngorneq 

ulloq 22. decemberip tungaanut tusarniutaassasoq. Tusarniaanerup nalaani aamma borgmesteri innuttaasunik 

Ilulissani ataatsimiisitsivoq. Tusarniaanermi akissutinik suliaq pillungu tingusaqartoqarpoq.     

 

Iluarsiinissamut siunnersuut – sammisanut tunngatillugu nalilersuineq 

Kommunalbestyrelsi isummernikuunngilaq aaliangiillunilu tusarniaanermi akissutit suliaqarnermi 

sunniuteqarsinnaajuaannassasut, taamaakkaluartoq suliani arlalinni tusarniaanermi akissutit 

oqimaalutaanermi atuutinneqartarsimapput. Uani suliami tusarniaanermi akissutit ima 

naalisarneqarsinnaapput. 

 

Ilulissani Qaleralinniat Piniartullu Peqatingiiffiat, IQPP 

Qassusersornermi isertinneqartartut annikilliartorput. Qassutit amuanngittuukkat annertuumik 

ajornartorsiutaapput. Silaannaap kissakkiartornera assingiinngittutingut pittaanngittumik sunniuteqarpoq 

qaavatingullu qassutinik atuineq ajornerulersitsisumik kinguneqarpoq. 

Peqatingiiffik inassuteqarpoq nalunaarut naapertorlungu qassutit killiliiffiunngittumik atorneqartarnerat 

matoqqatinneqassasoq. Taamatut inassuteqarnermi aalisarfimmik, aalisakkanik, kinguaallu qularnaatsumik 

aalisartuaannarnissanik anguniangaqarneq timitalimmik siunnerfingineqarnissaa peqatingiiffiup 

pingaartippaa.    

Toqqaannartumik tusarniutaasunut, ileqqoreqqusap allannertaanut, immallu assinginut allannguutissanik 

saqqummiisoqanngilaq. Innuttaasunik ataatsimiititsinermi peqatingiiffimmiit siunnersuutaasut 

taperserneqarput. 

 

Ilulissani Aalisartut Piniartullu Peqatigiiffiat, IAPP 

Siullermik Torsukattammut attuumasunik oqaaseqateqartoqanngilaq. 

Ilulissat eqqaani immap assinganut titarnernut siunnersuutaasunut akuersaartoqanngilaq. Illuatungaanut 

allaanerusumik titarniliisoqassasoq siunnersuuteqartoqarpoq, uani ilanngussaq innersuunnerqarpoq. 

Taamatut siunnersuuteqarnermi Kingittumiik 1 sømil-imik killeqarfiliineq avasippallaartutut taaneqarpoq, 

taakkuttaalu aningaasarsiorfiusinnaanngittoq erseqqissarneqarluni.  

Taaneqartut avataatingut uiuleriissaarisarnermi 15-inik amerlassusiliinissaq inassutaavoq.   

 

Sinerissap Qanittuani Aalisartut Piniartullu Kattuffiat, SQAPK 

Kommunip ileqqoreqqusassatut siunnersuutaa taperserneqarpoq, Torsukattammi immikkoortortaqarfiup 

inassutaat taperserneqarput. Nakkutilliineq annerusumik ingerlanneqassasoq kissaateqartoqarpoq. 

Qassutinik atuisut apeqqutaalluni sorlernik aalisarneq immikkut nalunaarsoqqanissaa kissaataavoq. 

Innuttaasunit/atuisuniit 

Angallataatilik angallatinilu inuttaasartoq tusarniummut akissuteqarput. 

Immap assinganut siunnersuutaasunut attuusunik oqariartortoqarpoq, Ilulissat eqqaa Torsukattallu 

eqqarsaatingalungit. Tusarniutaanni atuarneqarsinnaavoq killeqarfissatut siunnersuutaasa inissisimanerat, 

siunnersuutaasunut sanilliullungu allaanerungaatsiarput. 

Qassutit eqqarsaatingalungit uiuleriissaarisarnermi 1.500 meter-imik takinerpaamik aaqqiisoqarsinnaanera 

inassutaavoq. 

Angallatit qassutinik atuillutik tassuunakkut inuttaqarlutik skat-imut isaatitsinerat aningaasarsiornermi 

pingaartutut taaneqarpoq.    

 

Kalaallit Nunaanni Aalisarsinnaanermut Piniarnermullu Nakkutilliisoqarfik, KANUAPNA 

Ileqqoreqqusami killeqarfinnut attuumasoq erseqqissaaffingineqarpoq. 

 

Halibut Greenland 

Qassusersorluni pisat anginerusut pisarineqartartut takussutissami ersarissarneqarpoq. Ningittangarsorluni 

pisarineqartartut assingiinngittunik angissuseqarnerat soorlu mikisut ilanngullungit ersarissarneqarpoq. 

Ukiuunerani tunisassiornerup ataavartumik ingerlaannartarnera suliffeqarfimmut, sulisunut, kommunimut 

inuiaqatingiinnullu pittaasuusoq aamma ersarissarneqarpoq. Ukiuunerani qassusersorluni angallatit 

tunisassiorfimmut pilersuinerat pingaartutut ataavartumillu ingerlatsisinnaanermut toqqaamaviusoq 

oqariartuutaavoq. 

Qaammatit aalisarfiusut, tusarniaanerup sivisussusaa, killeqarfiillu pillungit ersarissumik 

oqaaseqaateqartoqanngilaq. Tusarniutip pingaarnertut oqariartuutingivaa piniutinik atuineq, tassalu 

qassutinik atuineq ataavartumik tunisassiornermik tassuunakkullu pittaasumik inuiaqatingiinnut 

sunniuteqartartoq ersarissassallungu. 

 

Qalerualinniat Aalisagarniallu Kattuffiat, QAK 

Killeqarfiit pillungit allannguutissanik inassuteqartoqarpoq.  

Ilulissat eqqaani killeqarfik avannaatungaani allannguuteqarpiarani kujasinnerusumi Eqimi kangimut 1 sømil 

ilorpasitsingissasoq inassutaavoq. Qalerallit ikkanninneranni sumiiffimmi qassutinik piniarneqartarnerat 

peqqutingalungu. 

Torsukattammi ullumikkut killeqarfik atuuttoq allanngussanngittoq inassutaavoq. 

Piniutit pillungit uiuleriissaarisarnermi amerlassutit pinnangit takissuseq 1.500 meteri atuutissasoq 

inassutaavoq, uani qassutit oqimaallutik nikisikkuminaattarneri toqqammavilersuutaavoq. 

Angallatit 4-5-nik inuttaqartarmata angallatillu amerlallutik allannguineq annertuumik inuiaqatingiinnut 

sunniuteqarlussinnaasoq ersarissarneqarpoq. 

Qaammatit aalisarfiusartut tusarniutillu sivisussusaa oqaaseqarfingineqanngillat.   

 

Tusarniaanermi akissutinik eqikkaaneq 

Tusarniaanerup sivisussusaa oqaaseqarfingineqanngilaq. 

Qaammatit qassusersorluni atuutinneqartussat inassutaasullu oqaaseqarfingineqanngillat. 

Piniutit pillungit aaliangersaanerit oqaaseqarfingineqanngillat, taamaallaat uiuleriissaarisarnermut 

allannguutissatut siunnersuutit taassanngikkaanni. 

Ilulissat eqqaani immap assingani killeqarfittut inassutaasoq marloqiittut akissuteqarfingineqarpoq. 

Akissuteqartut IQPP-miit SQAPK-miillu siunnersuut taperserpaat, illuatungaanit IAPP-miit QAK-miillu 

allannguutissamik siunnersuuteqartoqarpoq. Inuinnarniit/angallataatilimmiillu aamma taamatukanneq 

inassuteqartoqarpoq.  

Torsukattammi killeqarfittut inassuteqaat Qeqertami SQAPK-mi aamma KNAPK-mi peqatingiiffiit 

ilaasortaasa ataatsimut akissuteqarfingaat suli killeqarfik silavarneqassasoq, tassuunakkut suli 

‘sukannernerusumik’ aaliangersaaneq inassutaalluni. QAK-miit ullumikkut atuuttoq allanngussanngittoq 

inassuteqartoqarluni. Inuinnarniit/angallataatilimmiillu illuatungaanit killeqarfimmik ilorpaanissaq 

inassutaalluni. 

Aalisangaqassuseq 

Pinngortitaleriffiup ukiorpaalunni oqariartuutingaa piujuartitsineq naapertorlungu pisassiinerit 

ingerlanneqartassasut. Ukiuni 2025-2026-imi Disko Bugtimi inassutaavoq 6.258 tons-inik pisaqartoqassasoq. 

Ukioq 2023-imi pisarineqarsimapput 11.435 tons, TAC annertussuseqarluni 12.700 tons. 

Pisarineqartartut angissusaat 2010-mi 57 cm-imiit 2023-imi 51 cm-imut milliallassimavoq, taanna 

oqimaassusaata pingajorarterutaata missaani oqinnerulerluni. Qassutini pisat qaffariaateqarsimapput 

piffissami 2017-2021-ip akunnerani, kisianni tamatuma kingorna 2017-imi pissutsinut uteqqillutik. 

Pinngortitaleriffiup nalunaarusiaa uani bilag-ini innersuunneqarpoq. 

 

Immap naqqa 

Paasissutissanik ujaasinermi takussutissanik immap naqqa qanoq piniutikunik mingoqartingisoq 

peqanngilaq, kisianni tusarniaanermi aalisartut oqariartorput immap naqqa annertuumik piniutikunik 

mingoqartoq. Immap naqqa mingoqaruni soorunami pinngortitap pissusaanut sunniuteqassooq. 

 

Ingerlariaqqinnissaq 

Ataatsimiititaliap tassanngaanniillu ingerlaqqikkuni qulaani tusarniaanermi akissutingineqartut 

oqimaalutarlungit aaliangiisoqassooq.  

Tusarniaanermi akissutingineqartut oqimaalutaanermi aaliangertoqarpat ileqqoreqqusassami 

sunniuteqassasut, taakkua allannguutit Naalakkersuisoqarfimmut inatsisit atuuttut naapertorlungit 

atuutilertinneqarsinnaanersut misissorneqassapput, taanna suliamik ingerlatsineq aamma taasarparput 

lovteknik. Tamatumalu kingorna kommunalbestyrelsip aaliangissuaa allannguutaasut tusarniutaassanersut 

imaluunnit aaliangertoqassanersoq. 

Illuatungaanik ataatsimiititaliaq tassanilu ingerlaqqinnermi ileqqoreqqusassatut siunnersuut 

akuerineqassanguni tusarniaanermi akissutit oqimaalutaanermi sunniuteqaratik (immap assinga kisimi 

nikilluni, Torsukattak) akuersereernerup kingorna ileqqoreqqusassaq ingerlaannaq Naalakkersuisumut 

susassaqartumut nassiunneqassooq inaarutaasumik akuerineqarnissaa naammassineqarnissaalu 

anguniarlungu. 

 

Aningaasaqarnermi kingunerisinnaasat: 

 

Toqqaannartumik kommunip karsianut ileqqoreqqusamik suliaqarneq aningaasatingut sunniuteqassanngilaq, 

kisianni allannguinerup kingunerisinnaasai sunniuteqassapput. Allattoqarfimmiit taakkuttaa 

nalilersorsinnaanngilarput, eqqaamassavarpummi skat-imut akiliisartut sukumiisumik 

nalunaarsorneqartanngimmata. Sunniutissai pittaanerusumut imaluunnit ajornerusumut nalilersoruminaapput. 

 

Inatsisitigut tunngavigisat aamma toqqammavissiisutut allagaatit: 

 

 Aalisarneq pillungu Inatsisartut inatsisaat nr. 29 ulloq 23. maj 2024-imeersoq 

 Aalisarsinnaanermut akuersissutit pisassiillutillu pillugit Namminersorlutik Oqartussat nalunaarutaat 

nr. 10 ulloq 4. februar 2025-imeersoq 

 Aalisarnerup teknikikkut iluarsartuussivigineqarnera pillungu Namminersorlutik Oqartussat 

nalunaarutaat nr. 72 ulloq 4. november 2025-imeersoq 

 

Suliamik isumaginninneq: 

 

Aaliasarnermut Piniarnermullu Ataatsimiititaliaq 

Aningaasaqarnermut Ataatsimiititaliaq 

Kommunalbestyrelsi 

Aaliasarnermi Piniarnermilu Ataatsimiititaliami aaliangerneq: 

 

Allattoqarfiup Aalisarnermi Piniarnermilu Ataatsimiititaliamut inassutingaa 

Aaliangiisoqassasoq tusarniaanermi akissutit oqimaalutarneqarlutik ileqqoreqqusassamut sunniuteqassasut 

tassuunakkullu isummerluni tikkuussillunilu qanoq sunniuteqassanersut, uani innersuunneqarpoq 

ileqqoreqqusassatut allannertaa kiisalu immap assingi 

Imaluunnit 

Ileqqoreqqusassatut siunnersuut Torsukattammilu silavaanertalik akuerineqassasoq 

 

Aaliangiineq: 

Amerlanerussuteqartunit siunnersuutit akuerineqarput. Siunnersuummut ilanngullugu qassutit uiguleriit 950 

meter allaqqasoq piumasaralugu. 

Illuatungiliuttut Heidi Mølle D aamma Mikivsuk Thomassen IA suleriuseq taama isikkoqartillugu 

siunnersuutit akuerinngilaat. 

 

Aningaasaqarnermut Ataatsimiititaliami aaliangerneq: 

 

Aaliasarnermut Piniarnermullu Ataatsimiititaliap Aningaasaqarnermi Ataatsimiititaliamut inassutingaa 

Aaliasarnermi Piniarnermilu Ataatsimiititaliap aaliangernera ilalerneqassasoq 

 

Aaliangiineq: 

Amerlanerussuteqartunit inassuteqaat akuerineqarpoq. 

Illuatungiliuttut akuerseqataanngillat, akissummi oqaluuserisaq akuerineqarmat toqqammavilersuutit 

innersuunneqarput. 

 

Inassuteqaat: 

 

Aningaasaqarnermut Ataatsimiititaliap kommunalbestyrelsimut inassutingaa 

 

Aningaasaqarnermi Ataatsimiititaliap aaliangernera ilalerneqassasoq 

Ilanngussat: 

 

Bilag 001-01: Ileqqoreqqusassatut siunnersuut, Disko Bugt 

Bilag 001-02: Nunap assingi, Ilulissat eqqaa, Torsukattak 

Bilag 001-03: Tusarniaanermi akissut, IAPP 

Bilag 001-04: Tusarniaanermi akissut, IQPP 

Bilag 001-05: Tusarniaanermi akissut, SQAPK 

Bilag 001-06: Tusarniaanermi akissut, Qeqertami SQAPK-mi aamma KNAPK-mi peqatingiiffiit 

ilaasortaasa ataatsimut akissutaat 

Bilag 001-07: Tusarniaanermi akissut, angallataatilimmiit innuttaasumiillu 

Bilag 001-08: Tusarniaanermi akissut, Kalaallit Nunaanni Aalisarsinnaanermut Piniarnermullu 

  Nakkutilliisoqarfimmiit (KANUAPNA) akissut 

Bilag 001-09: Torsukattammi silavaanissaq pillungu Naalakkersuisoqarfimmiit akissut 

Bilag 001-10: Halibut akissutaa 

Bilag 001-11: QAK akissutaa 

 

 

Aaliangiineq: 

 

Amerlanerussuteqartut inassuteqaat akuerivaat. Nakkutilliisut aalisarfiusumi ersarissumik 

sulinissaat sakkortusisamik piumasarineqarpoq. 

Illuatungiliuttut tusarniaanermi akissutit oqimaalutarneqarlutik ileqqoreqqusassamut 

sunniuteqassasut inassuteqarput. Uiuleriissaarisarnermi 1.500 meterimik takissusiliinissaq aamma 

inassutaavoq. Aalisarnerup iluani pittanngorsaanissaq anguniarlungu isumasioqatingiinnissaq 

siunnersuutaavoq. Naggataatingut uani sulinermi illuatungiliuttut peqataatinneqarsimannginnertik 

iluaangalungu ersarissarpaat.  

